Klassiklərin gənclər barədə düşüncələri

  Klassik şərq ədəbiyyatı Dünya ədəbiyyatı siyahısında qızıl vərəqlərə həkk olmuş bir bölmədir. Bu ədəbiyyatda əxlaq, ideal insan anlayışı, eşq, din və.s maraqlı mövzular yer tutur. Bu maralı mövzulardan biri də uşaqlıq və gənclik mövzusudur. Ədiblərimiz bu mövzulara toxunaraq gənclərə eləcə də uşaqlara nəsihətlər, məsləhətlər vermişdir. Nəsihət vermələrinə səbəb bu idi ki, ədiblərimiz gəncləri əxlaq qanunları ilə tanış edirdilər. Çünki, ədiblərə görə ideal cəmiyyətin başında ideal insan dayanır. İdeal insan da kamil elmə və əxlaqa sahib olan şəxsdir. Adətən klassik şairlər öz poeziyalarında gənc yaşlı insanlara öyüd-nəsihət verir, böyük yaşlı insanları isə satirik-tənbeh edirlər. Buna səbəb odur ki, insan gənc, uşaq yaşlarında məsləhət almalıdırlar, böyüdükdə isə ona verilən məsləhətlər əbəs yerədir. Çünki, gənc yaşda insanların əqli düşüncəsi ağ vərəq kimi safdır, uşağı əxlaqla tərbiyə etdikdə, cəmiyyətə xeyirli övlad bəxş etmiş oluruq. Yaşlı insanların zehniyyəti isə qaralama dəftər kimidir, onları doğru yolu göstərmək və əxlaqa dəvət etmək üçün tənqiddən istifadə edilir.

Mirzə Ələkbər Sabirin satirasına nəzər yetirək:

Ata nəsihəti:
Bəsdir, ey oğul, boş yerə bu elmə çalışma,
Qanun tələf oldu!
Gündüz, gecə səy eyləyibən dərsə alışma,
Canın tələf oldu!

Bu beytdə Sabirin əsas tənqid hədəfi ata obrazıdır. Çünki, XIX əsrdə Çar Rusiyası vaxtında insanlar övladlarına oxumağı məsləhət görmürdülər. Sabir də məhz həmin valideynləri bu şeirlə tənqid etmişdir. 

Qeyd etdiyimiz kimi, İntibah – klassik ədiblərimizin əsas hədəfi ideal insan, ideal cəmiyyət və ideal dövlət qurmaq idi. Buna görə də insanlara uşaqlıqdan öyüd-nəsihət verilməlidir. 

 Haşiyə: 
  İntibah ədəbiyyatının əsas tələblərindən biri doğma dildə yazmaq və ideal dövlət qurmaq anlayışı idi. Düzdür, Azərbaycan klassizmində Nizami Gəncəvi və Xaqani Şirvanidə ideal dövlət və ideal cəmiyyət anlayışı vardır. Lakin, əsərləri dövrün tələblərinə görə klassik fars dilində idi. Ədəbiyyatımızda həm ideal cəmiyyət anlayışını irəli sürüb və ana dilində yazan ilk şairimiz Şah İsmayıl Xətayi olmuşdur. Məhz bu əməlinə görə o ispan şairi Servantesə və ingilis şairi Şekspirə bənzəyir. 

Xaqani Şirvanyə diqqət edək :

Fitnə törətmə ey fitnəkar cavan!
Fitnədir elləri dərdlərə salan.

Qorun pis adamdan, anla ki, onlar,
Əqrəb tək kor olar, ilan tək lal, kar.

 Bu beytlər Əfsələddin İbrahim Xaqani Şirvaninin Gənclərə Nəsihət əsərindəndir. Birinci beytdə gənclərə pis işlərdən uzaq durmağı və pisliyin cəmiyyətə heç bir xeyri olmadığını qeyd edir. Sonuncu beytdə isə pisliyə yaxın durmamağın yolunu pis adamlardan uzaq durmaqda görür. Bu məsnəvilərdə iki nəticəni hasil etmək olar. Bir şair burda əxlaqı gənclərə aşılayır, iki ideal insan obrazını təsvir edir. 

 Klassik şairlər gənclərə öz sevgililərini seçmək barədə də məsləhətlər vermişdirlər. Qeyd etmək lazımdır ki, eşq-məhəbbət poeziyasının əksəriyyəti gənc yaşlı insanlara xitabən yazılmışdır. Çünki, klassiklərin fikrincə, eşq də insanı dəyişdirə, əxlaqa dəvət edə bilər. Əbəs yerə Sədi Şirazi eşqi insanı dəyişdirən iksirə bənzəmir. Belə ki, eşq insanın əxlaqını saflaşdırar. 

Şah İsmayıl Xətayiyə nəzər yetirək :

Yaram deyən çоx оlur munda, ey yar,

Sağın, hər yetənə aldanma, zinhar.


Kimi sevsən, həm оnunla qоparsan,

Оnu kim, canü dildən sən taparsan.

 Bu beytlər Xətayinin “Nəsihətnamə” əsərindəndir. Beytlərdə gənc yaşlı insanlara əsl sevgilinin necə olduğu göstərilir. Onlara hər yetənin sözünə inanmamaq məsləhət görülür. 

Klassik ədiblərimiz uşaqlara sözün qiymətli olmasını və danışıq tempinin aşağı olmasını da məsləhət görmüşdürlər. Çünki, ideal insan kamil natiq olmalı, lakin asta templə danışmalıdır. Bu barədə Qurani-Kərimin Loğman surəsi 19-cu ayəsinə nəzər yetirək :

وَاقْصِدْ فِي مَشْيِكَ وَاغْضُضْ مِنْ صَوْتِكَ ۚ إِنَّ أَنْكَرَ الْأَصْوَاتِ لَصَوْتُ الْحَمِيرِ 
Loğman öz oğluna buyurur:«Öz yerişində və rəftarında orta həddi gözlə və (danışanda) səsini azalt ki, ən pis səs ulaqların səsidir». 

 Sözün qiymətli olmasını, az söz söyləməyin qənaətbəxş olmasını Nizami Gəncəvi Sirlər Xəzinəsindəki söz qəzəlində də qeyd edir. 

Sözün də su kimi lətafət var
Artıq içəndə dərd verir o da.

Bu şeirin təfsirini elə Nizaminin öz dilindən verək:

Sözün çoxsa əksi biri yüz etmə yüzü bir et
Az söz söylə ki, işə yarayan olsun, çünki çox sözdə çox da nöqsan olar.

 Sözün həssaslığı barədə fars şairi, sözləri zərbi-məsələ çevrilən Sədi Şirazidən də nümunə vermək olar. O qeyd edir ki,

Ədəb sayılsa da məclisdə susmaq
Məsləhət zamanı danışmaq gərək
İki şey ağıla nöqsan sayılar
Yersiz susmaq ilə yersiz söz demək

 Şirazi bu şeirdə böyük olan yerdə kiçik susar, lakin böyük danış deyən zaman kiçik danışar fikrini irəli sürmüşdür. Belə ki, qədim məclislərdə ilk sözə ağsaqqallar başlamalı, ağsaqqal kimə söz versə, o danışmalı idi. Şair son misrada yersiz susmağı axmaqlıq adlandırır. Çünki, məsləhət görülsə ki, bir gənc danışsın, deməli o danışmalıdır. Əks halda böyüyün sözündən çıxmış hesab olunur. 

 Klassiklərimiz tək gənc insanlara yox, o cümlədən də gənc hökmdarlara da məsləhət vermişdirlər. Çünki, klassiklərə görə onların xəyallarındakı ideal dövləti yaradanlardan biri də hökmdardır. Nizami Gəncəvinin İsgəndərnamə poemasındakı İsgəndər obrazına nəzər yetirək. Belə ki, İsgəndər gənc bir insan idi, o müəllimi Əflatundan məsləhət və dərslər alsa da bəzi müəllimlərinə təpik vururdu. Lakin, İsgəndər həmin o müəllimlərin verdiyi elm sayəsində peyğəmbərlik səviyyəsinə qalxır. Əlavə məlumat olaraq qeyd edək ki, Nizami Gəncəvi İsgəndər obrazında iki tarixi şəxsin prototipini yaratmışdır. 1. Makedoniyalı İskəndər(Aleksandr), 2. İsgəndər Zülqərneyn.
Belə ki, tarixə görə Aristoteldən dərs alan şəxs İsgəndər Aleksandr, peyğəmbər olan şəxsiyyət isə Zülqərneyn İsgəndər olmuşdur. 

Hökmdarlara nəsihəti biz Xosrov və Şirində də görə bilirik. Belə ki, bu əsərdə Sasani hökmdarı gənc Xosrov Pərvazın Şirində olan məhəbbətinin təsirindən dəyişilməsi qeyd edilir. 

 İki gəncin məhəbbətibə Avropa ədəbiyyatında Şekspirin Romeo və Cüliyetta əsərini nümunə vermək olar. Belə ki, bu iki aşiq də bir-birini sevərkən yaşları çox gənc idi(təqribən 14-15 yaş). Bu əsərin ekvivalenti şərq ədəbiyyatında Nizami Gəncəvi eləcə də Füzulinin Leyli və Məcnun əsəridir. Bu əsərdə də iki aşiq bir-birlərini sevdikləri zaman 12-14 yaşları vardı. 

 Ümumilikdə klassik ədiblərimizə görə bir insanın kamil elmə yiyələnmə çağlar, əsl eşqi yaşamaq, saf əxlaqa sahib olmaq və hökmdar taxına çıxmaq çağları gənc yaşlardır. Çünki, insan qocaldıqca enerjisi azalır. Qeyd edək ki, Fateh Sultan Mehmet 20 yaşında Konstantinopolu fəth etmiş, Bilgə Xaqan 7 yaşında, Şah İsmayıl isə 14 yaşında hakimiyyətə gəlmiş, Aleksandr isə 30 yaşında dünyanın yarısını fəth etmişdir. Məhz, gəncliyin qüdrəti budur. 

